
1-бөлім. Жалпы ережелер


«Бастауыш мектептегі құндылыққа бағытталған оқыту: зерттеу және цифрландыру арқылы педагогтің кәсіби құзыреттілігін дамыту»  білім беру бағдарламасы (бұдан әрі – Бағдарлама) техникалық және кәсіптік, орта білімнен кейінгі білім беру ұйымдарында (бұдан әрі – ТжКБ) бастауыш сынып педагогтерін даярлайтын оқытушыларға арналған.

Бағдарлама мазмұны Қазақстан Республикасының білім беру саясатының стратегиялық басымдықтарына және педагог кадрларды даярлаудың заманауи әлемдік үрдістеріне сәйкес келеді. Бағдарламаның негізгі бағыты:

· педагогтердің құндылыққа бағдарланған білім беру ортасын жобалау саласындағы кәсіби құзыреттерін жетілдіру;

· болашақ бастауыш сынып педаготерін оқыту процесіне зерттеу тәжірибелерін (Action Research, Lesson Study) кіріктіру;

· жасанды интеллект құралдары мен ойын платформаларын енгізу арқылы білім беру процесін цифрлық трансформациялау.


 Бағдарламаны іске асыру колледждердегі оқу процесін жаңғыртуға, бастауыш білім беру саласы үшін жоғары білікті және бәсекеге қабілетті мамандар даярлауға, сондай-ақ цифрландыру және тұрақты даму талаптарына сәйкес келетін озық тәжірибелерді енгізуге ықпал етеді.


Бағдарлама келесі нормативтік құжаттардың талаптары негізінде әзірленген:
· «Білім туралы» Қазақстан Республикасының 2007 жылғы 27 шілдедегі №319-III Заңы;
· «Педагог мәртебесі туралы» Қазақстан Республикасының  2019 жылғы 27 желтоқсандағы № 293-VІ Заңы;
· Қазақстан Республикасы Үкіметінің 2023 жылғы 28 наурыздағы  № 249 қаулысымен бекітілген Қазақстан Республикасының мектепке дейінгі, орта, техникалық және кәсіптік білім беруді дамытудың 2023-2029 жылдарға арналған тұжырымдамасы;

· Қазақстан Республикасы Білім Министрінің 2022 жылғы 3 тамыздағы № 348 бұйрығымен бекітілген орта білімнен кейінгі техникалық және кәсіптік мемлекеттік жалпыға міндетті стандарты; 
· Қазақстан Республикасы Оқу-ағарту министрінің 2025 жылғы 24 ақпандағы № 31 бұйрығымен бекітілген Білім беру ұйымдарының педагогтеріне арналған кәсіптік стандарттары;
· Қазақстан Республикасы Білім және ғылым министрінің 2009 жылғы 13 шілдедегі № 338 бұйрығымен бекітілген педагогтер лауазымдарының үлгілік біліктілік сипаттамалары;

· Қазақстан Республикасы Білім және ғылым министрінің 2020 жылғы 4 мамырдағы №175 бұйрығымен бекітілген педагогтердің біліктілігін арттыру курстарының білім беру бағдарламаларын әзірлеу, келісу және бекіту қағидалары; 

· Қазақстан Республикасы Білім және ғылым министрінің 2016 жылғы 28 қаңтардағы № 95 бұйрығымен бекітілген педагогтердің біліктілігін арттыру курстарын ұйымдастыру және өткізу, сондай-ақ педагог қызметін курстан кейінгі сүйемелдеу қағидалары;
Оқу көлемі: 108 академиялық сағат.

Оқыту тілі: қазақ, орыс.

2-бөлім. Глоссарий
Бағдарламада келесі негізгі ұғымдар қолданылады:

Action Research (іс-әрекеттегі зерттеу) — педагогтің өз тәжірибесін жүйелі түрде зерделеу арқылы (жоспарлау – әрекет – бақылау – рефлексия) жетілдіру әдіснамасы.

Inquiry-based learning (зерттеуге негізделген оқыту) — оқыту процесі проблемалық жағдайды зерттеу, сұрақтарға жауап іздеу және білім алушылардың белсенді әрекетіне негізделетін әдіс.

Lesson Study (сабақты зерттеу) — мұғалімдердің бірлесіп сабақ жоспарлау, өткізу, бақылау және талдау арқылы оқыту сапасын арттыру тәсілі.

Soft Skills (икемді дағдылар) — коммуникация, командалық жұмыс, сыни ойлау, эмоционалдық интеллект сияқты әмбебап дағдылар жиынтығы.


Альфа ұрпағы — 2010 жылдан кейін туған, цифрлық ортада өсіп келе жатқан балалар. 

Бағалау әдісі — білім нәтижелерін анықтау процесі.

Геймификация — оқу процесінде ойын элементтері мен механикаларын қолдану.

Кәсіби дамудың жеке траекториясы — педагогтің өзін-өзі дамыту жолы.


Кәсіби құзыреттілік — педагогтің кәсіби қызметті тиімді жүзеге асыру қабілеті

Киберқауіпсіздік және цифрлық этика — цифрлық ортада қауіпсіз әрекет ету және этикалық нормаларды сақтау қағидалары.


Құзырет — нақты міндеттерді тиімді орындауға мүмкіндік беретін білім, білік, дағды және жеке қасиеттер жиынтығы.

Құзыреттілік — белгісіз жағдайда әрекет ету қабілеті.


Құндылыққа бағдарланған оқыту — білім алушылардың құндылықтарын қалыптастыруға бағытталған оқыту процесі.


Қысқа мерзімді жоспар (ҚМЖ) — сабақтың мақсаттары, міндеттері, әдістері мен құрылымын анықтайтын құжат.

Метадағды — ойлау және оқу процестерін басқару қабілеті.

Модуль — білім беру бағдарламасының дербес бөлігі.


Оқыту әдісі — оқу процесін ұйымдастыру тәсілі.


Оқу нәтижесі — білім алушы меңгерген білім, білік, дағдылардың өлшенген нәтижесі.


Педагогтің цифрлық құзыреттілігі — АКТ мен ЖИ құралдарын тиімді қолдану қабілеті.

Тыңдаушы — біліктілікті арттыру курсында оқитын тұлға.

3-бөлім. Бағдарламаның тақырыбы


«Бастауыш мектептегі құндылыққа бағытталған оқыту: зерттеу және цифрландыру арқылы педагогтің кәсіби құзыреттілігін дамыту»  біліктілікті арттыру курсының білім беру бағдарламасының тақырыбы заманауи бастауыш мектеп жағдайында педагогтің кәсіби шеберлігін кешенді дамытуға бағытталған.

 Бағдарлама мазмұны келесі бағыттарды қамтиды:

· «Альфа ұрпағы» бойында оқыту мен адамгершілік құндылықтарды қалыптастырудың бірлігін қамтамасыз ететін құндылықтық тәрбиенің әдіснамасын меңгеру;

· оқыту сапасын үздіксіз арттыру мақсатында Action Research (іс-әрекеттегі зерттеу) және Lesson Study (сабақты зерттеу) әдістерін тәжірибеде қолдану арқылы педагогтің зерттеушілік мәдениетін дамыту;

· оқу материалдарын жобалау және қысқа мерзімді жоспарларды (ҚМЖ) автоматтандыру үшін жасанды интеллект технологияларын қолдануды қамтитын педагогикалық қызметті цифрлық трансформациялау;

· бастауыш сынып оқушыларының қызығушылығын арттыратын геймификация және арнайы білім беру платформаларын қолдану сияқты интерактивті оқыту формаларын енгізу;

· тек пәндік білімге ғана емес, білім алушылардың зерттеушілік дағдылары мен Soft Skills (икемді құзыреттерін) дамытуға бағытталған бағалау жүйесін жетілдіру.


Аталған Бағдарламаның бірегейлігі үш негізгі бағыттың интеграциясында: аксиологиялық (құндылықтық), зерттеушілік және технологиялық бағыттардың үйлесімінде көрінеді. Дәстүрлі курстардан айырмашылығы, Бағдарлама «Бастауыш оқыту педагогикасы мен әдістемесі» мамандығы бойынша ТжКБ педагогтеріне белгісіздік пен қарқынды цифрландыру жағдайында жұмыс істеуге арналған қолданбалы құралдар ұсынады. Бұл тыңдаушыларға тек білім берумен шектелмей, әлемдік стандарттар мен Қазақстан Республикасының ұлттық басымдықтарына сәйкес инновациялық білім беру ортасын модельдеуге мүмкіндік береді.

4-бөлім. Бағдарламаның мақсаты, міндеттері және күтілетін нәтижелері


Бағдарламаның мақсаты – ТжКБ ұйымдарының кәсіби модуль оқытушыларының бастауыш мектепте құндылыққа бағдарланған білім беру кеңістігін жобалау саласындағы кәсіби құзыреттілігін цифрлық құралдар мен зерттеушілік тәжірибелерді пайдалану арқылы дамыту.


Бағдарлама педагогтерде оқу процесіне адамгершілік құндылықтарды кіріктіру, оқытудың тиімділігін арттыру үшін жасанды интеллект құралдарын қолдану, сондай-ақ оқыту сапасын үздіксіз жетілдіруге бағытталған педагогикалық зерттеу мәдениетін дамыту дағдыларын қалыптастыруға бағытталған.


Бағдарламаның міндеттері:

· Педагогикалық модульдер аясында «Альфа ұрпағында» құндылықтық бағдарларды қалыптастыру бойынша колледж студенттерін оқытуға арналған әдістемелік базаны меңгеру;
· Оқытушыларды педагогикалық зерттеулерді (Action Research, Lesson Study) ұйымдастыру әдістеріне үйрету, оларды болашақ мұғалімдерге жеткізе алатындай деңгейде қалыптастыру;
· Бастауыш мектепте заманауи оқу материалдарын, ҚМЖ және геймификацияланған сабақтарды жобалау үшін жасанды интеллект пен цифрлық платформаларды қолдану дағдыларын қалыптастыру;
· Тек пәндік білімді ғана емес, білім алушылардың Soft Skills (икемді дағдыларын) және зерттеушілік қызметін бағалауға бағытталған критериалды бағалау жүйелерін енгізу;
· Инновациялық сабақ фрагменттерін модельдеу және жеке даму траекториясын жобалау арқылы оқытушылардың практикалық тәжірибесін жетілдіру.


Күтілетін оқу нәтижелері:


Курс аяқталғаннан кейін тыңдаушы:

· құндылыққа бағдарланған оқытуға және МЖМБС талаптарына сәйкес кәсіби модульдердің мазмұнын жобалайды;
· болашақ мамандарды даярлау барысында Action Research және Inquiry-based learning әдістерін меңгергенін көрсетеді;
· бастауыш білім беру үшін әдістемелік қамтамасыз етуді әзірлеу мақсатында колледждің оқу процесіне жасанды интеллект технологиялары мен цифрлық құралдарды кіріктіреді;
· қазіргі мектеп талаптарына сәйкес зерттеушілік және «икемді» дағдыларды бағалау құралдарын әзірлейді;
· бастауыш сынып мұғалімдерін даярлауды жаңғыртуға бағытталған авторлық әдістемелік жобаны қорғайды.
5-бөлім. Бағдарламаның құрылымы мен мазмұны
Бағдарламаның мазмұны «Бастауыш оқыту педагогикасы мен әдістемесі» мамандығы бойынша даярлық жүргізетін ТжКБ ұйымдарының оқытушыларының біліктілігін арттыруға арналған. Бағдарлама педагогтің зерттеушілік және цифрлық құзыреттерін дамытуға бағытталған өзара байланысты 6 модульден тұрады:

1-модуль. Құндылыққа бағдарланған оқытудың теориялық-әдіснамалық негіздері.  Модуль аясында колледж оқытушысының қызметінің нормативтік-құқықтық негіздері, академиялық адалдық қағидаттары  және оқыту мен тәрбиенің бірлігіне қойылатын МЖМБС талаптары қарастырылады. Тыңдаушылар «Альфа ұрпағының» психологиялық ерекшеліктерін және құндылықтық таңдауды қалыптастыру әдістемелерін меңгереді, оларды кейін сабақ жобалау барысында өз студенттеріне қолданады.
2-модуль. Педагог-зерттеуші және зерттеу мәдениеті.
Модуль колледж оқытушысының академиялық және зерттеушілік құзыреттілігін дамытуға бағытталған. Action Research (іс-әрекеттегі зерттеу) және Lesson Study (сабақты зерттеу) әдістерін студенттерге үйрету тәжірибесіне, сондай-ақ бастауыш білім берудегі оқушы және студенттердің зерттеу жобаларын сүйемелдеу әдістемесіне ерекше назар аударылады.

3-модуль. Бастауыш мектептегі цифрлық трансформация және жасанды интеллект. Модуль ТжКБ оқытушысының цифрлық сауаттылығын дамытуға бағытталған. Тыңдаушылар әдістемелік материалдарды әзірлеу және ҚМЖ жобалау үшін жасанды интеллекттің заманауи құралдарын меңгереді, сондай-ақ киберқауіпсіздік пен цифрлық этика талаптарын сақтай отырып, білім беру процесін геймификациялау әдістемесін үйренеді.

4-модуль. Бағалау – заманауи сабақтың педагогикалық дизайнының құралы. Модуль колледжде және мектепте критериалды бағалаудың заманауи тәсілдерін ашады. Оқытушылар Soft Skills (икемді дағдыларды) және зерттеушілік қызметті бағалау құралдарын меңгереді, сондай-ақ оқу жетістіктерін мониторингтеуді автоматтандыру үшін цифрлық сервистерді кіріктіреді.

5-модуль. Практикалық апробация және жобаны қорғау.
Бұл қорытынды практикалық кезеңде колледж оқытушылары озық педагогикалық тәжірибені талдайды және өз тәжірибесінде зерттеудің инновациялық әдістері мен ІТ-технологияларды апробациядан өткізеді. Модуль кәсіби даму траекториясын жобалаумен және авторлық жобаны (ҚМЖ) қорғаумен аяқталады.

6-модуль. Кәсіпорын базасындағы тағылымдама. Кәсіпорынның қызметі мен ерекшеліктерін, маманның лауазымдық нұсқаулығын зерделеу. Жұмыс орнындағы еңбекті қорғау және қауіпсіздік техникасымен танысу. Педагогтың лауазымдық нұсқаулығына сәйкес жұмыстарды орындау. Кәсіби міндеттерді жүзеге асыру. Тағылымдама барысында өз қызметін бағалау.

Модульдердің құрылымдық логикасы колледж оқытушыларына тек өз білімдерін жаңартуға ғана емес, сонымен қатар студенттерді оқытуда қолданылатын кәсіби модульдердің мазмұнын жаңғыртуға мүмкіндік береді.

Бағдарламаны меңгеруді бағалау үшін әр модуль бойынша аралық тапсырмалар нәтижелерін және қорытынды жұмысты қорғау сапасын ескеретін 100 балдық жүйе қолданылады.

Бағдарламаның оқу жоспарының мазмұны еңбек нарығының өзгермелі талаптарын, бастауыш сынып мұғалімдерін даярлаудың кәсіби стандарттарын және ТжКБ оқытушыларының нақты білім беру қажеттіліктерін ескере отырып жаңартылуы мүмкін. Өзгерістер мен толықтырулар тыңдаушылардың сауалнамасы нәтижелері мен цифрландыру және педагогикалық зерттеулер саласындағы трендтерді талдау негізінде енгізіледі, бұл ретте Бағдарламаны меңгеруге бөлінген 108 академиялық сағат көлемі сақталады.

Оқу жоспары
	№
	Тақырып атауы
	Теор. Сабақ
тар
	Практ. Сабақ
тар
	Барлығы

	1 модуль

	1
	 Құндылыққа бағдарланған оқытудың теориялық-әдіснамалық негіздері. 
Оқу нәтижесі: білім алушылардың жас және психологиялық ерекшеліктерін, нормативтік талаптарды ескере отырып, құндылыққа бағдарланған сабақты және білім беру ортасын жобалайды
	8
	8
	16

	1.1
	Нормативтік-құқықтық база, академиялық адалдық қағидаттары және МЖМБС: оқыту мен тәрбиенің бірлігі
	2
	2
	4

	1.2
	Құндылықтарды қалыптастырудың психологиялық-педагогикалық негіздері. Альфа ұрпағы
	2
	2
	4

	1.3
	Құндылықтық таңдау жағдайларын қалыптастыру әдістері
	2
	2
	4

	1.4
	Құндылыққа бағдарланған сабақты жобалау
	2
	2
	4

	2 модуль

	2
	Педагог-зерттеуші және зерттеу мәдениеті. 

Оқу нәтижесі: оқу сабақтарын жобалау және өткізу барысында зерттеу әдістерін қолданады
	8
	8
	16

	2.1
	Педагогтің зерттеушілік құзыреттілігі
	2
	2
	4

	2.2
	Бастауыш мектеп тәжірибесіндегі Action Research
	2
	2
	4

	2.3
	Lesson Study және Inquiry-based learning
	2
	2
	4

	2.4
	Оқушылардың зерттеу жұмыстарын ұйымдастыру және сүйемелдеу
	2
	2
	4

	3 модуль

	3
	Бастауыш мектептегі цифрлық трансформация және жасанды интеллект. 

Оқу нәтижесі: оқу сабағын жобалау және жүзеге асыру барысында цифрлық технологиялар мен жасанды интеллект құралдарын кіріктіреді
	8
	8
	16

	3.1
	Педагогтің цифрлық құзыреттілігі және цифрлық білім беру ортасы
	2
	2
	4

	3.2
	ҚМЖ және оқу материалдарын әзірлеуде жасанды интеллектті қолдану
	2
	2
	4

	3.3
	Геймификация және интерактивті платформалар
	2
	2
	4

	3.4
	Киберқауіпсіздік және цифрлық этика
	2
	2
	4

	4 модуль

	4
	Бағалау – заманауи сабақтың педагогикалық дизайнының құралы ретінде. 

Оқу нәтижесі: оқу жетістіктерін талдау және Soft Skills-ті дамыту үшін критериалды және цифрлық бағалау жүйесін әзірлейді және енгізеді
	6
	6
	12

	4.1
	Құндылыққа бағдарланған оқытудағы критериалды бағалау
	2
	2
	4

	4.2
	Зерттеу қызметі мен Soft Skills- ті бағалау
	2
	2
	4

	4.3
	Бағалаудың цифрлық құралдары
	2
	2
	4

	5 модуль

	5
	Практикалық апробация және жобаны қорғау. 

Оқу нәтижесі: меңгерілген құзыреттер негізінде құндылыққа бағдарланған авторлық сабақты әзірлейді және қорғайды
	
	12
	12

	5.1
	Сабақ фрагментін әзірлеу және апробациялау
	
	6
	6

	5.2
	 Жобаны қорғау (ҚМЖ)
	
	4
	4

	
	Қорытынды бағалау
	
	2
	2

	6 модуль

	
	Кәсіпорын (мектеп) базасындағы тағылымдама.
Оқу нәтижесі: мектептің нақты білім беру ортасында педагогикалық қызметтің практикалық дағдыларын көрсетеді және жетілдіреді
	
	36
	36

	6.1
	Білім беру ұйымының қызметін, бастауыш сынып мұғалімінің функционалдық міндеттерін зерделеу
	
	4
	4

	6.2
	Еңбекті қорғау, қауіпсіздік техникасы және мектептегі психологиялық қауіпсіз білім беру ортасын қамтамасыз ету
	
	2
	2

	6.3
	Бастауыш сынып мұғалімінің лауазымдық міндеттеріне сәйкес оқу сабақтары мен сыныптан тыс іс-шараларды жүзеге асыру
	
	26
	26

	6.4
	Тағылымдама нәтижесі бойынша өз педагогикалық қызметіне рефлексивтік талдау жүргізу
	
	4
	4

	
	ЖАЛПЫ:
	30
	78
	108


6-бөлім. Оқу процесін ұйымдастыру
Бағдарлама бойынша оқу процесін ұйымдастыру әртүрлі форматтарда жүзеге асырылуы мүмкін: офлайн, онлайн, гибридті немесе қашықтан оқыту түрінде, бұл ТжКБ жағдайында теориялық оқытуды практикалық дағдыларды меңгерумен икемді түрде үйлестіруге мүмкіндік береді.

Оқу процесі оқу жоспары мен сабақ кестесіне сәйкес реттеледі. Бағдарлама 108 академиялық сағатқа есептелген, оның ішінде 30 сағат – теориялық, 78 сағат – практикалық сабақтар, тағылымдама – 36 сағат.

Білім беру процесінің тиімділігін арттыру мақсатында бағдарлама инновациялық білім беру технологиялары негізінде, цифрлық ресурстарды пайдалану арқылы іске асырылады.

Бағдарламада кері байланыс пен рефлексия қарастырылған, сондай-ақ оқытудың белсенді және интерактивті әдістері қолданылады: кейс-стади, нақты жағдайларды талдау, проблемалық мәселелерді шешу, практикалық дағдыларды қалыптастыру.

7-бөлім. Бағдарламаны оқу-әдістемелік қамтамасыз ету
Оқу кезінде бағдарламаны оқу-әдістемелік қамтамасыз ету тыңдаушылардың бағдарламаны игерудің жоспарланған нәтижелеріне қол жеткізуіне ықпал ететін оқу-әдістемелік кешенмен ұсынылған.

Біліктілікті арттыру курстарының тыңдаушысына арналған оқу-әдістемелік материалдар:

- түсіндірме жазба;

- глоссарий;

- курстық оқытудың мақсаттары, міндеттері және күтілетін нәтижелері;

- оқу жоспары;

- білім беру бағдарламасының теориялық материалдары;

- курстық оқу тыңдаушысына арналған әдебиеттер тізімі;

- курстық оқу нәтижелеріне қол жеткізу үшін тыңдаушының жұмыс дәптері 
Оқу-әдістемелік материалдар тыңдаушыларға электрондық нұсқада беріледі.

Әр модуль аяқталғаннан кейін тыңдаушылар практикалық тапсырмаларды орындайды.
8-бөлім. Оқу нәтижелерін бағалау
Қорытынды бағалау - бағдарлама талаптарына сәйкес тыңдаушының біліктілігі мен құзыреттілік деңгейін растау рәсімі.

Қорытынды бағалау келесі кезеңдерден тұрады:

1 кезең - әр модуль бойынша аралық бағалау;

2   кезең - қорытынды бағалау.

Аралық бағалау кезінде тыңдаушы бағдарлама модульдері бойынша дайындалған практикалық кейстерді көрсетеді. 


Модуль бойынша аралық бағалау шкаласы 1-100 баллды құрайды. 

Қорытынды бағалауға бағдарлама модульдері бойынша аралық бағалау кезінде алынған орташа арифметикалық балдан кемінде 50 балл алған тыңдаушылар жіберіледі.  

Тыңдаушыларды қорытынды бағалау қорытынды тестілеу нысанында жүргізіледі.

Қорытынды тестілеу үшін ең жоғары балл – 100 балл, ең аз – 50 балл. Сонымен қатар аралық және қорытынды бағалау нәтижелері бойынша орташа арифметикалық бағалау шығарылады. 

50 және одан көп балл алған тыңдаушыға сертификат беріледі. Әйтпесе біліктілікті арттыру курсын тыңдау туралы анықтама беріледі.  

Сертификат алмаған тыңдаушыларға келесіндей мүмкінтер бар:

1) жылына бір реттен артық емес білімді қайта бағалауға;

2) келесі курстар ағынымен білімді қайта бағалауға;

3) ағымдағы жыл ішінде бір ағыннан екінші ағынға дәлелді себеппен ауысуға;

4) растайтын құжаттарды ұсына отырып, дәлелді себеппен үзілген курсты аяқтауға.

9-бөлім. Курстан кейінгі сүйемелдеу
Педагогтердің қызметін курстан кейінгі сүйемелдеу-әдістемелік, консультациялық көмек көрсету арқылы кәсіби құзыреттілікті дамытуды қамтамасыз ететін іс-шаралар жүйесі.  

Біліктілікті арттыру курстарынан өткен педагогтер алған кәсіби құзыреттіліктерін жұмыс барысында қолданады. 

Біліктілікті арттырудан өткен педагогтерге алған білімдерін тәжірибеде сапалы іске асыру үшін "Talap" КЕАҚ бір күнтізбелік жыл ішінде қызметті курстан кейінгі сүйемелдеу жүзеге асырылады. 

Курстан кейінгі қызметті сүйемелдеу нысандары мыналарды қамтуы мүмкін:

1) тыңдаушыларға олардың педагогикалық қызметінде әдістемелік, консультациялық көмек көрсету;

2) педагогтердің кәсіби қоғамдастықтарының жұмысын ұйымдастыру және қолдау, оның ішінде тәжірибе алмасу жөніндегі іс-шараларды (конкурстар, конференциялар, семинарлар, дөңгелек үстелдер және басқа да білім беру іс-шаралары) өткізу.
10-бөлім. Негізгі және қосымша әдебиеттер тізімі
Негізгі әдебиеттер
1. Білім берудегі жасанды интеллект: мүмкіндіктері мен шектеулері / ред. В. А. Дудырев. – Мәскеу: Ұлттық зерттеу университеті «Жоғары экономика мектебі» (НИУ ВШЭ), 2023. – 256 б. 

2. Білім беруді цифрлық трансформациялаудың таңдаулы мәселелері : монография: 3 томдық. 1-т. / ред. В. В. Гриншкун [және т.б.]. – Мәскеу: ИНФРА-М, 2024. – 254 б. 

